
Yésu gò tàá àyɨ dré dhɨ: «Mɨ̀ kòtayɨ́ àmɨ kɨ togó adrélé 
lanzìle ko. Mɨ̀ kàdré Gìká nɨ kaꞌì, adrézó kpà áma kaꞌì.
Áma Atá nɨ dzó na dhɨ, àrà adrézó lána dhɨ ɨ be bǐ. Má 
adré lɨ̀le kònàle kɨtswálé àrà ledé àmɨ dré. Kàdré tá 
kònɨ̀nɨ ko dhɨ, kònò má kɨtswá tá tàá àmɨ dré ko.» 

«Dɨ má kòlɨ̀ àrà ledé àmɨ dré dre dhɨ, má nɨ agò àmɨ kɨ 
do lɨ̀zo àmɨ ɨ́be má bhàna, mɨ̀ kàdréró túmä́ní má be àrà 
má dré adrézó lána dhɨ na.»

Gò ángéló nda dré má dré yǐandre tàratára krìstálè tɨ́nɨ 
adrélépi dìle, adrélépi lɨ́drɨ̀ fe dhɨ nɨ tadházó. Yǐandre 
nda adré tá apfòle Gìká nɨ lɨrɨ́rà adrézó òpɨ̀ nya 
Kábilígyà Mvá be dhɨ lésè, adrélé dìle bhàandre nɨ láti 
andre ꞌásè.

Gò má dré bhàandre lólo, Yèrúsalémà tɨ́dhɨ́ ro dhɨ nɨ 
nòzo adréràꞌa asílé Gìká vélésè bhù lésè. À ledé tá 
bhàandre nda adrélé gànzi ró, ngóró tòkó áyɨ tosólépi 
aveave ró adrélé áyɨ agó nɨ letè làmó sè dhɨ tɨ́nɨ. 

Gbǎ kòdhwa, Tɨrɨ́ Lólo dré áma asózó gò, má dré lɨrɨ́rà 
adrézó òpɨ̀ nya dhɨ nɨ nòzo bhù na gò, má dré dhya 
adrélépi lɨrɨ́lé drìá dhɨ nɨ nòzo.

Gò má dré kúlí ꞌuꞌù apfòlepi lɨrɨ́rà òpɨ̀ àdhya lésè dhɨ nɨ 
yìzo tàá dhɨ: «Mɨ̀ yi rè ká! Nyànomvá dhɨ, àrà Gìká dré 
adrézó lána dhɨ móndɨ́ ɨ kòfalé. Akódhɨ mo bhà adrézó 
túmä́ní àyɨ ɨ́be. Ɨ̀ nɨ adré akódhɨ nɨ móndyá ɨ ró. Dɨ Gìká 
nɨ tàndɨ adrélépi túmä́ní àyɨ ɨ́be nda nɨ adré àyɨ kɨ Gìká 
ro.»

Gò má dré móndyá títí ɨ̀ndɨ̀ ngá títí Gìká dré bhàle 
adrélé bhù na, bvò dri, bvò àndúna, ɨ̀ndɨ̀ yǐandre na 
dhɨ kɨ yìzo, adréràꞌa longó ngo 
adrézó tàá dhɨ: «Rúku, lɨndrɨ̀, 
mìlanzìlanzì, rìnyí be dhɨ ɨ̀ kàdré 
dhya adrélépi lɨrɨ́lé lɨrɨ́rà òpɨ̀ 
àdhya dri dhɨ dré, ɨ̀ndɨ̀ Kábilígyà 
Mvá dré kóná 
vésè kólyá!» 

Ma, Yòwánɨ̀, ma àmɨ kɨ adrúpi adrélépi Gìká nɨ Òpɨ̀ 
ꞌa, adrélépi kɨzà nya, ɨ̀ndɨ̀ adrélépi togó tsɨ 
túmä́ní àmɨ ɨ́be Yésu na dhɨ ꞌɨ. À ru tá ma 

bhàle tùrù Pátomò àdhya na Gìká nɨ kúlí 
nɨ tà sè, ɨ̀ndɨ̀ tà bàti Yésu 

dré tadhálé 
dhɨ nɨ tà sè.

Tɨrɨ́ Lólo ɨ tòkó adrélépi ꞌòle mòle dhɨ be dhɨ, ɨ̀ adré tàá 
dhɨ: «Mɨ́ kàlɨ̀ wà!» Dhya ángùdhi adrélépi tà kòdhɨ kɨ yi 

dhɨ kòtà kpà dhɨ: «Mɨ́ kàlɨ̀ wà!» Lè dhya ángùdhi 
adrélépi yǐ lovó ɨ́be dhɨ kàlɨ̀. Dhya adrélépi yǐ le mvùle 

dhɨ kòdo yǐ adrélépi lɨ́drɨ̀ fe dhɨ mvùle àngyá. 

Tátrɨ́trɨ́ àlo dhɨ nɨ adré vélé yókódhó. Gìká nɨ lɨrɨ́rà 
adrézó òpɨ̀ nya Kábilígyà Mvá be dhɨ nɨ adré bhàandre 
nda ꞌá gò, akódhɨ nɨ màrábà ɨ̀ dré adrézó lɨ̀sámbò ꞌo 
akódhɨ kandrá. Ɨ̀ nɨ akódhɨ nɨ mìbhalé no mì sè. 
Akódhɨ nɨ rú nɨ kpà 
adré àyɨ kɨ 
kándrágá ɨ ꞌásè.

Dɨ, ngá àlo ndǐ ró dhɨ 
kɨtswá tàdzí fɨ̀le lána ko. 
Dhya adrélépi tà gàle 
gàgà dhɨ nɨ ꞌo yà, kó 
ngalè adrélépi tà ꞌo 
kɨnzò sè yà dhɨ kɨtswá 
kpà tàdzí fɨ̀le lána ko. 
Ngbà ꞌi ́móndyá àyɨ kɨ 
rú tɨsɨ̀zo Kábilígyà Mvá 
nɨ búkù lɨ́drɨ̀ àdhya léna 
dhɨ kɨ fɨ lána dhɨ àyɨ.

Gò má dré móndyá títí kàdrɨ̀ ɨ̀ndɨ̀ tàko ró dràbhá dre dhɨ 
kɨ nòzo, adréràꞌa àyɨ kɨ totó lɨrɨ́rà òpɨ̀ àdhya nda kandrá. 
Dɨ à dré búkù kɨ tinzìzo gò, búkù àzya lɨ́drɨ̀ àdhya nɨ 
nzìzo. Gò móndyá dràbhá nda kɨ tàbvó tàzo, ngóró àyɨ 
kɨ tà ꞌòle gò tɨsɨ̀zoá búkù nda ɨ 
léna dhɨ ɨ̀ dré tá adrélé dhɨ tɨ́nɨ. Dɨ 
móndyá títí àyɨ kɨ rú tɨsɨ̀zo búkù 
lɨ́drɨ̀ àdhya na ko dhɨ 
kɨ bhèzo àtsɨ́ 
andre nda na.

«A nɨ mìndra títí dhɨ kɨ atrì àyɨ 
mìlésè. Dràdrà nɨ adré vélé 
yókódhó. Kɨzà, tongotongo, 
rúbháaswa be dhɨ kɨ kókpà adré 
vélé yókódhó. Tàko ko, 
tà àku akɨ́ dre.» 

À kɨtswá ngádra kìtú àdhya yà, kó ngalè mbǎ àdhya yà 
dhɨ nɨ lovó bha ngá kazá bhàandre nda léna dhɨ ko. 
Tàko ko, Gìká nɨ lagulagu adré ɨ́na ngá kazá lána dhɨ 
nɨ̀, ɨ̀ndɨ̀ Kábilígyà Mvá akódhɨ nɨ tálà ꞌɨ.

Yòwánɨ̀ 3:16,17
Tàko ko, Gìká dré móndyá wä́yi bvò àdhya kɨ lèle tò dhɨ sè 
dhɨ, afè áyɨ Mváagó àlo kwákwá dhɨ, kɨtswálé dhya ángùdhi 

adrélépi akódhɨ nɨ kaꞌì dhɨ kòdràró nyo ko, be ró dhɨ, 
kàdréró lɨ́drɨ̀ kóná vésè kólyá dhɨ ɨ́be. Àngyá ko, Gìká amù 

áyɨ Mváagó bvò kònɨ̀dhɨ lé kɨtswálé tà bha móndyá bvò 
àdhya ɨ dri ko. Be ró dhɨ, amù akódhɨ kɨtswázó móndyá bvò 

àdhya kɨ tɨdrɨ́ akódhɨ sè dhɨ bvó.

1 Yòwánɨ̀ 5:11-13
Dɨ tà longólé nda, tà kònɨ̀dhɨ ꞌɨ: Gìká afè àma dré lɨ́drɨ̀ kóná 

vésè kólyá dhɨ, ɨ̀ndɨ̀ mà adré lɨ́drɨ̀ nda nɨ kisú akódhɨ nɨ 
Mváagó na. Dhya ángùdhi adrélépi Gìká nɨ Mváagó nda 

ɨ́be dhɨ kókpà lɨ́drɨ̀ nda ɨ́be ɨ́ léna. Dɨ, dhya adrélépi Gìká nɨ 
Mváagó nda àko ɨ́ léna dhɨ kókpà lɨ́drɨ̀ nda àko.  Má adré tà 

kòdhɨ kɨ tɨsɨ̀ àmɨ adrébhá Gìká nɨ Mváagó nɨ kaꞌì dhɨ ɨ
 dré, mɨ̀ kòkɨtswáró nìá dhɨ, àmɨ lɨ́drɨ̀ kóná vésè 

kólyá dhɨ ɨ́be dhɨ be.

Rómàbhá ɨ 3:23
 Àyɨ títí dhɨ ɨ̀ ꞌo tàkonzɨ̀ gò, ɨ̀ dré kɨtswázó akódhɨ nɨ 

mìlanzìlanzì sè ko.

Rómàbhá ɨ 6:23
Tàko ko, làgɨ́ tàkonzɨ̀ àdhya dràdrà ꞌɨ. Dɨ, tà tanɨ Gìká dré 
adrélé afèle áyɨ togó tanɨ sè dhɨ, lɨ́drɨ̀ kóná vésè kólyá àma 

kɨ Mírì Yésu Krísto na dhɨ ꞌɨ.

Èbérè ɨ 9:27
Adré lèá dhɨ, móndɨ́ àlo àlo títí dhɨ ɨ̀ kòdrà vésè àlo gò, 

àmvolásà dhɨ, Gìká kòtàró àyɨ kɨ tàbvó.

Èfésòbhá ɨ 2:8,9
Tàko ko, Gìká tɨdrɨ́ àmɨ áyɨ togó tanɨ sè, àmɨ kɨ tà kaꞌìkaꞌì 

sè. Tà nda kòdhɨ angá àmɨ kɨ tàndɨ ɨ vélésè ko. Be ró dhɨ, tà 
nda ɨ́na tà Gìká dré fèle àmɨ dré àngyá dhɨ ꞌɨ. Dɨ akódhɨ 

tɨdrɨ́ àmɨ tà dóro mɨ̀ dré ꞌòle dhɨ ɨ sè ko, dhya àlo 
kòkɨtswáró áyɨ afà áyɨ tàndɨ nɨ tà sè bwà ko.

Rómàbhá ɨ 10:9,1
 Mɨ́ kòtà ámɨ ti sè dhɨ, Yésu Mírì ꞌɨ gò, mɨ́ dré kaꞌìzoá ámɨ 
togó na tàle dhɨ, Gìká tɨngá akódhɨ dràdrà lésè dhɨ, mɨ́ nɨ 
adrɨ́. Tàko ko, à adré Yésu nɨ kaꞌì togó sè gò, Gìká dré 

adrézó dhyá kɨ bha gyǎgya ɨ́ kandrá. À adré kpà tàá ti sè 
dhɨ, Yésu Mírì ꞌɨ gò, Gìká dré adrézó dhyá kɨ tɨdrɨ́.

    Tàko ko, Gìká dré móndyá wä́yi bvò    
      àdhya kɨ lèle tò dhɨ sè dhɨ, afè áyɨ  
     Mváagó àlo kwákwá dhɨ, kɨtswálé 
      dhya ángùdhi adrélépi akódhɨ nɨ 

   kaꞌi ̀dhɨ kòdràró nyo ko, 
       be ró dhɨ, kàdréró 

                 lɨ́drɨ̀ kóná vésè 
                    kólyá dhɨ 
                         ɨ́be.

